ՏԵՂԵԿԱՆՔ-ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ԴԵԿՏԵՄԲԵՐԻ 29- N 1313-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱ​ՊԵՏՈՒԹՅԱՆ ԲՆԱՊԱՀՊԱՆՈՒԹՅԱՆ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ»
 Հայաստանի Հանրապետության կառավարության որոշման նախագծի վերաբերյալ
1. Իրավական ակտի անհրաժեշտությունը (նպատակը) 


ՀՀ կառավարության որոշման նախագծի ներկայացման համար հիմք են հանդիսացել ՀՀ վարչապետի 2017 թվականի  սեպտեմբերի 5-ի N02/18/19749-17 և N02/18/19810-17 և հոկտեմբերի 4-ի N 02/18/21995-17 հանձրարականները, ՀՀ ազգային անվտանգության ծառայության, ՀՀ դատախազության, ՀՀ քննչական կոմիտեի և ՀՀ հատուկ քննչական ծառայության կողմից քննվող գործերի շրջանակներում ՀՀ բնապահպանության նախարարության բնապահպանության և ընդերքի տեսչական մարմնին հասցեագրված գրությունները:
ՀՀ կառավարության որոշման նախագծի ընդունումը պայմանավորված է ՀՀ վարչապետի հանձնարարականներով բնապահպանական և բնօգտագործման վճարներ վճարող կազմակերպություններում ստուգումների իրականացման ու ՀՀ կառավարությանն առընթեր պետական եկամուտների կոմիտե արդյունքների տրամադրման, և ՀՀ իրավապահ մարմինների կողմից հարուցված քրեական գործերի շրջանակներում ՀՀ բնապահպանության նախարարության բնապահպանության և ընդերքի տեսչական մարմնին հասցեագրված գրությունների հիման վրա ստուգումներ իրականացնելու անհրաժեշտությամբ:

2. Ընթացիկ իրավիճակը և խնդիրները
ՀՀ բնապահպանության նախարարության՝ «Գործադիր իշխանության, պետական կառավարման հանրապետական և տարածքային կառավարման մարմինների պահպանում նախարարությունների աշխատակազմերի մասով» ծրագրի «Ներքին գործուղումներ» հոդվածով հատկացված գումարն ամբողջությամբ սպառվել է, ինչի հետևանքով ՀՀ վարչապետի հանձնարարականներով, քրեական գործերի շրջանակներում և այլ հիմքերով ապօրինի անտառհատումների՝ հատկապես ամանորյա տոների նախօրեին փշատերև ծառատեսակների, և որսագողության՝ հատկապես սիգ ձկան ձվադրման ժամանակահատվածում ստուգումներ իրականացնելու նպատակով՝ վերահսկողություն իրականացնող պաշտոնատար անձանց գործուղումները չեն կարող ֆինանսավորվել:
3. Կարգավորման նպատակը և բնույթը

Սույն որոշման ընդունման նպատակն է ապահովել ՀՀ վարչապետի հանձնարարականների և ՀՀ իրավապահ մարմինների կողմից հարուցված քրեական գործերի շրջանակներում ՀՀ բնապահպանության նախարարության բնապահպանության և ընդերքի տեսչական մարմնի կողմից ստուգումներ իրականացնելու նպատակով գործուղումների ծախսերի ֆինանսավորումը:

Այդ նպատակով առաջարկվում է ՀՀ 2017 թվականի պետական բյուջեով նախատեսված ՀՀ կառավարության պահուստային ֆոնդից ՀՀ բնապահպանության նախարարությանը 2017 թվականին հատկացնել 22,435.0 (քսաներկու միլիոն չորս հարյուր երեսունհինգ) հազար դրամ (հաշվարկ-հիմնավորումները կցվում են):
4. Նախագծի մշակման գործընթացում ներգրավված ինստիտուտները և անձինք
    ՀՀ բնապահպանության նախարարության և ՀՀ բնապահպանության նախարարության բնապահպանության և ընդերքի տեսչական մարմնի աշխատակազմեր:
5. Ակնկալվող արդյունքը

ՀՀ բնապահպանության նախարարության բնապահպանության և ընդերքի տեսչական մարմնի կողմից ստուգումներ իրականացնելու նպատակով՝ վերահսկողություն իրականացնող պաշտոնատար անձանց գործուղման ծախսերի ֆինանսավորում:
ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ԴԵԿՏԵՄԲԵՐԻ 29- N 1313-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱ​ՊԵՏՈՒԹՅԱՆ ԲՆԱՊԱՀՊԱՆՈՒԹՅԱՆ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ»
Հայաստանի Հանրապետության կառավարության որոշման նախագծի ընդունման կապակցությամբ պետական բյուջեում ծախսերի և եկամուտների ավելացման կամ նվազեցման մասին
Սույն որոշման նախագծի հետ կապված պետական բյուջեում ծախսերի կամ եկամուտների էական փոփոխություններ չեն սպասվում:
ՏԵՂԵԿԱՆՔ
Հայաստանի Հանրապետության կառավարության որոշման նախագծի ընդունման կապակցությամբ իրավական  ակտերում փոփոխություններ և լրացումներ կատարելու անհրաժեշտության վերաբերյալ
«Հայաստանի Հանրապետության 2017 թվականի պետական բյուջեի մասին» ՀՀ օրենքում և «Հայաստանի Հանրապետության կառավարության 2016 թվականի դեկտեմբերի 29-ի N 1313-Ն որոշման մեջ լրացումներ կատարելու, Հայաստանի Հանրապետության բնապահպանության նախարարությանը գումար հատկացնելու մասին» Հայաստանի Հանրապետության կառավարության որոշման նախագծի ընդունումն այլ իրավական ակտերի ընդունման անհրաժեշտություն չի առաջացնում: 
